
GLOSSARIUM
abba-vuurherd: kyk komyntijie.

afdak (ook platdak): hellende dak teen 'm gebou of 'n muur (Eng.
lean-to).

balk: gesaagde langwerpige hout met 'n reghoekige deursnit; in
teenstelling met 'n natuurlike geronde paal. Gebruik in konstruksie,
horisontaal of teen 'm helling. ;

barracas (Port./Sp.: hut, kaia of stalletjie.

bintbalk (ook bindbalkk onderste horisontale balk van 'n dakkap
wat die kapbene paarsgewys saambind om die uitwaartse druk teen te
werk.

bintstelsel (Ndl.): twee rye teenoormekaarstaande scheerstijlen
(d.i. vertikale style) wat bo paarsgewys deur 'n scheerbalk (d.i. 'n
horisontale balk) verbind word. Dit vorm die dakstoel waarop die kap-
sparre of -style rus.

bobintbalk (ook bobindbalk): identies soos die hanebalk, maar die
term hanebalk is slegs van toepassing op 'n kap waarvan die kapbene
nie deur 'n bintbalk verbind word nie. Indien die kap op mure rus en
dit moontlik is om die kapvoete met 'nm bintbalk te verbind staan die
boonste horisontale balkie nie as 'n hanebalk nie, maar as 'n bobint-
balk bekend.

bo-en-onderdeur: deur wat horisontaal in twee dele verdeel is, en
waarvan die onderdeur toegehou kan word terwyl die bodeur oopgehou
word om lig en lug in te laat.

bo-hoofstyl: vertikale styl wat die hane- of bobintbalk met die nok
verbind.

bootvormige dakhuis: huis met 'n spitsboogvormige of omgekeerde
bootvormige dwarsdeursnit.

bootvormige hartbeeshuis: Suid-Afrikaanse tydelike woning met 'n
spitsboogvormige of omgekeerde bootvormige dwarsdeursnit.

buite bakoond: vrystaande koepel- of tonnelgewelfvormige struktuur,
onder meer vir die bak van brood.

capanna (It.): hut of skuur.

cruck (Eng.: natuurlik gekromde boomstamme wat paarsgewys op die
grond ontspring en wat by die nok kruis om 'n V te vorm waarin die
nokpaal rus. Oorspronklik 'n bootvormige dakhuis met 'n vurkonder-
steunde- nokpaalkonstruksie.

dakbedekking: buitenste afdekking van 'n dak soos byvoorbeeld gras,
dakpanne of -leie.

dakbeskot: laag planke tussen die dakgeraamte en die eintlike dak-

bedekking, wat uit dakpanne, -leie of 'n derglike bedekking kan be-
staan. Kyk ook liggende en staande dakbeskot.

dakhuis: woning bestaande uit 'n dak direk op die grond.

dakkap: raamwerk van hout wat dien om die dakbedekking van 'n gebou
te dra. '

dakmuur: dakvlak by 'n bootvormige hartbeeshuis, wat van die dak-
voet (grond) met 'n konvekse kurwe na die nok loop en tegelyk die dak
en muur vorm.

dakschild (Ndl.: kyk dakskild.

dakskild: enige van die skuinsdakvlakke wat onder meer by 'n saal-
skild- of wolfdak voorkom.

daksuilondersteunde-nokpaalkonstruksie: gaffel- en/of binnenshuise
suile op die lengte-aslyn van die gebou wat dien as onderskraging van
die nokpaal waarop die kapsparre rus.

dakzuil (Ndl.: kyk daksuilondersteunde-nokpaalkonstruksie.

dekkersbalk: horisontale balk wat met rieme of tou aan die nokpaal
vasgemaak is, of wat met behulp van twee lang penne aan die onderkant
in die grasdak vasgedruk is. Dien as 'n sit- of staanplek gedurende
die dakdekproses.

deklat: latjie wat bo-op die dekmateriaal en parallel met die
dwarslat onder die dekmateriaal geplaas word, sodat wanneer die dek-
materiaal vasgewerk is, dit tussen die dwarslat en deklat vasgedruk
word.

dekspaan: reghoekige harde houtplank met 'n handvatsel met kort
spykertjies, 'n geriffelde oppervlak of vlak gaatjies, afhangende van
die soort dekmateriaal wat gebruik word. Die dekmateriaal word met die
dekspaan gelyk opgedryf voordat dit finaal vasgetrek word.

deurkosyn: raamwerk, in 'n muur of dakvlak ingebou vir die hang van
'n deur.

drakap: twee of meer pare kapbene wat by die nok kruis om 'n V te
vorm waarin die nokpaal rus. Kyk vurkondersteunde-nokpaalkonstruksie.

dwarslat (ook daklat): enigeen van die horisontale latte wvan 'n
dakgeraamte waarop die dakbedekking vasgemaak word.

entgewel: sluitgewels aan die kort ente van 'n langhuis.

fondament: ondergrondse horisontale gedeelte van 'n bouwerk, waarop
die res van die gebou rus.

fonds de cabanes (Fr.): woning wat gedeeltelik in die grond in-
gegrawe is.

forked upright ridge-tree support (Eng.): kyk gaffelsuilonder-
steunde-nokpaalkonstruksie.

gaffelsuilondersteunde-nokpaalkonstruksie: twee vertikale gevurkte
gewelstyle waarin die nokpaal rus.

gaffelzuil (Ndl.): kyk gaffelsuilondersteunde-nokpaalkonstruksie.

gebint (Ndl.: kyk bintstelsel.

gevel (Ndl.): kyk gewel.

gevelteken (Ndl.): simboliese teken op die bopunt van 'n gewel.
gewel: nmuur ingesluit in die driehoekige ruimte tussen die twee
skuins dakvlakke (wat mekaar sny) van 'n gebou met 'n saal- of wolf-

dak.

gewelvoet: waar die gewelmuur op die grond of muurgedeelte van die
huis rus.

Grubenhdus (D.; woning wat gedeeltelik in die grond ingegrawe is.
Grubenwohnung (D.: kyk Grubenhius.

halfhoutse inkepingen (halfhouts) (Ndl.): kyk halfhoutsvoeg.
halfhoutsvoeq: by die halfhoutsvoeg word twee balke of pale wat
gelas word, tot die helfte van die breedte of diameter uitgesaag, sodat

die gelaste gedeelte dieselfde deursnit as een van die balke of pale
het.

half-ondergrondse woning: woning waarvan die vloer in die grond
versink is.

hallehuis (Ndl.): plaashuis wat deur middel van twee rye vry-
staande vertikale style (scheerstijlen) in drie beuke verdeel word
en wat deur mens en dier gesamentlik bewoon is. Kyk ook bintstelsel.
hanebalk: kort horisontale balkie wat die teenoorstaande kapbene,
kapsparre, of kapstyle paarsgewys verbind. By die dakhuis is die hane-
balk gewoonlik net onder die nok geleé. Kyk ook bobintbalk.

hartbeeshuis: langhuis vir tydelike bewoning wat omgekeerde boot-
vormige en wigvormige dakhuise, ontwikkelde dakhuise, asook muurhuise

in sy eenvoudigste vorm, waarvan die mure nie hoér as ongeveer deur-
hoogte is nie, insluit.

havod (Wall[iés): 'n hut wat opgeslaan kan word om elders weer
heropgerig te word.

Hirtenhaus (D.; herdershuis.
Hirtenhiitte (D.;; herdershut.

hoekkortstyl: styl wat van die dakvoet na 'n hoekstyl in plaas van
die nok loop. Kyk ook hoekstyl.

hoekstyl (ook hoekspar): styl of spar op enige van die vier hoeke
van 'n skilddak wat van die grond of muurkop tot by die naaste nokent
strek.

hoofstyl: vertikale styl wat die bintbalk met die nok verbind.
houten nagels (Ndl.: kyk pen-en-gatverbinding.

hut: primitiewe woning, dikwels 'n hemisferiese, byekoff- of

keélvormige dak direk op die grond.

hutkom (Ndl.: prehistoriese woning met 'n ronde of ovaal grond-
plan wat gedeeltelik in die grond ingegrawe is.

jufferbanden (Ndl.;: kyk windlat.

kap: kyk dakkap.

kapbeen: drakappe wat uit kapbene wat paarsgewys by die nok kruis
on 'n V te vorm waarin die nokpaal rus, bestaan. Kyk vurkondersteunde-

nokpaalkonstruksie.

kaplatte (ook gording): balke of pale wat die drakappe horisontaal
verbind en waarop die kapsparre rus.

kapspar (ook spanrib) kap- of daksparre rus teen die nokpaal - en
kaplatte indien aanwesig - van 'n gaffelsuil- of vurkondersteunde-
nokpaalkonstruksie. Dwarslatte word horisontaal op die kap- of dak-
spare aangebring waarop die dekmateriaal vasgemaak word.
kapsparkop: bo-punt van 'n kapspar.

kapsparvoet: onderste punt van 'n kapspar.

kapstijl (Ndl.: kyk kapstyl.

kapstyl: style of sparre waaruit die dakkappe van 'n kapstylhuis
saamgestel is, en wat paarsgewys deur 'n hanebalk verbind word.

kapstylhuis (ook kapsteilhuis) wigvormige dakhuis direk op die
gond, waarvan die dakkappe uit kapstyle bestaan wat in pare deur hane-
balke verbind word. Drakappe en 'n nokpaal ontbreek. Dit is dus 'n
"enkel" konstruksie waarvan die dwarslatte direk op die kapstyle rus.
kapstylkop: bo-punt van 'n kapstyl.

kapstylvoet: onderste punt van 'n kapstyl.

keet (Ndl.): ligte houtgeboutjie vir tydelike verblyf.

king post (Eng.: kyk hoofstyl.

komwoning (Ndl.: kyk hutkom.

komyntjie: (waarskynlik D. Kamin) vuurherd en skoorsteen wat na
buite, uit 'n gewelent uitgebou is.

kortstyl: styl wat van die grond of muurkop tot by 'n hoekstyl of
-spar strek. Kyk ook hoekstyl.

krukgebint (ook cruck) (Ndl.): natuurlik gekromde boomstamme wat
paarsgewys op die grond ontspring en wat by die nok kruis om 'n V te
vorm waarin die nokpaal rus. Dus 'n bootvormige dakhuis met 'n vurk-
ondersteunde-nokpaalkonstruksie. C.V. Trefois sluit by dié begrip ook
meerbeukige bootvormige dakhuise in waarvan die dakraamwerk uit pale
wat oorgebuig word, bestaan.

langhuis: een- of meersellige huis waarvan die vertrekke in 'n ry

geplaas is, met konstante diepte, standaard dwarsdeursnit en beperkte
dakspan.

leem (Ndl.): benaming vir verskillende grondsoorte wat mengsels is
van kieselsuuraluminium en sand en soms nog ander stowwe. Dit is 'n
mengsel van klei en fyn sand.

lengte-aslyn: denkbeeldige lyn wat parallel met die noklyn in die
lengte deur die middel van die woning loop.

liggende dakbeskot: waar die beskot (plankbedekking) horisontaal
loop.

loods (Ndl.): ligte geboutjie veral uit hout opgerig wat as 'n
skuur, bergplek of keet (tydelike woning) dien.

matjiesgoed: soort biesie (Cyperis textilis) wat gebruik word om
matjies mee te vervaardig.

matjieshuis: hut met 'n ronde of ovaal grondplan wat uit 'n ligte
latraamwerk wat met matjiesgoedmatjies bedek word, bestaan.

matjieshut: kyk matjieshuis.

muurhuis: huis waarvan die mure deurhoogte of hoér is.

muurkop: bokant van 'n muur.

nmuurplaat: swaar horisontale plank of balk, wat plat in 'n buite-
muur ingebou of daarop aangebring word, wat die ente van die kapbene,
kapsparre, of -style en bintbalke stut, en wat help om die gewig van
die dakkonstruksie van 'n gebou eweredig te versprei.

nok: hoogste horisontale gedeelte van 'n staandak.

noknaald (Ndl.): kyk nokpaal.

nokpaal: boonste horisontale paal in die dakraamwerk. Kyk gaffel-
suilondersteunde- en vurkondersteunde-nokpaalkonstruksies.

nokruiter (ook nokgording of noknaald) (Ndl.): kyk nokpaal.

ongelaagde ruklipmuur: mnuur wat uit ruwe, gedeeltelik- of onbewerk-
te klip van verskillende groottes gebou is.

onopgedrewe dekmetode: trapsgewyse dekmetode waar die lae dek-
materiaal nie met 'n dekspaan opgedryf word om 'n gelyk oppervlak te
vorm nie.

ontwikkelde dakhuis: wigvormige dakhuis op mure laer as deur-
hoogte.

ontwikkelde kapstylhuis: kapstylhuis op mure laer as deurhoogte.

oordekte gewel: gewel waar daar nie 'n gewelborswering voorkom nie
en die dakbedekking cor die gewel van 'n saal- of wolfdak strek.

opgedrewe dekmetode: waar 'n dekspaan gebruik word om die lae dek-
materiaal gelyk op te dryf voordat die bindmateriaal vasgetrek word.

paal: langwerpige, stewige natuurlike ronde en onbewerkte stuk
hout.

paal-en-kleihuis: huis waarvan die mure uit vertikale pale bestaan
en waarvan die ruimtes tussen die pale met sparretjies gevul word,
waarna dit met 'n klei- of grondmengsel gepleister word.

paired-couple framework (Eng.: kyk kapstylhuis.

pen-en-gatverbinding: houtverbinding waar 'n gat met 'n awegaarboor
geboor word, en waardeur 'n harde houtpen met 'n deursnit wat effens
groter as die gat is, ingeslaan word.

pit dwelling (Eng.: kyk half-ondergrondse woning.

plaggenhut (Ndl.) kapstylhuis of ontwikkelde kapstylhuis waar-
van die dak met dun sooie van heidegrond bedek word. In die geval van
'n ontwikkelde dakhuis is die muurtjie gewoonlik ook van plaggen-
sooie gebou.

plankbeskot: plankbedekking teen 'n muur of op 'n dakgeraamte.

plankdeur: deur wat uit drie of meer vertikale planke saamgestel
is, en wat aan die agterkant deur twee of drie horisontale planke of
klampe (bo- slot- en onderreling) vasgehou word. 'n Geklampte plank-
deur kan ook uit 'n bo-en-onderdeur bestaan.

pondok: hemisferiese hut van Maleise oorsprong.

populére argitektuur: in teenstelling met voor-industriéle volks-
argitektuur, die argitektuur van 'n volk (kultuureenheid), hoort in-
dustriéle populére argitektuur tot 'm nasie (kultuurgroep). Populére
argitektuur is by die middele en behoeftes van die grootste gedeelte
van 'n bevolking binne 'n duidelik definieerbare periode aangepas. Dit
is nie 'n elite of progressiewe argitektuur nie en maak eerder deel
van die gewone en alledaagse uit. Populér is deur H. Glassie as "mass
and normative" omskryf.* Populére argitektuur het sedert ca. 1850
geleidelik die plek van volksargitektuur in Suid-Afrika ingeneem.

potdekseling (Ndl.): beskot wat dakpangewys of trapgewys aan-
gebring is en wat in Noord-Holland as getrapte weeg bekend staan.

primary tong-support (Eng.: kyk vurkondersteunde-nokpaalkonstruk-
sie,

radiale sparre: sparre wat aan die kort ente van 'n skilddak by die
grond of muurkop ontspring en wat by die naaste nokent bymekaar kom.

radiale style: style wat aan die kort ente van 'n skilddak by die
grond of muurkop ontspring en wat by die naaste nokent bymekaar kom.

saaldak: staandak wat uit twee skuins dakvlakke bestaan.
Schaferhiitte (D.; skaapherdershut.
Schapkoven (D.: skaapstal.

scheerbalk (Ndl.;x kyk bintstelsel.

scheerstijlen (Ndl.: kyk bintstelsel.

schrankkeet (Ndl.: dakhuis met 'n bok- of kapstylraamwerk (Ndl.
sparrendak). Kyk ook kapstylhuis en Sparrenhaus.

skaapboudgewel: oordekte gewel wat uit 'n segment van 'n sirkel
(deursnit van 'n skaapboud) bestaan.

skerm: primitiewe struktuur vir slaap- of kookdoeleindes, onder
meer in die vorm van 'n halwe hemisfeer.

skilddak: staandak van 'n gebou met 'n reghoekige grondplan wat uit
vier skuins dakvlakke bestaan, waarvan die nok korter as die lengte
van die gebou is. Met die konstruksie van die dakraamwerk word die
entgewelkappe weggelaat. Op die vier hoeke word hoekstyle geplaas wat

met die nok van die naaste kap verbind is. Die entdakvlakke word ver-
der van radiale- of hoekkortstyle voorsien. Kyk ook vorsdak.

sluitgewel: kyk gewel.

sooimuur: mnuur wat uit sooie wat grond en graswortels bevat gebou
is.

spar: kyk kapspar.

sparkop: bo-punt van 'n spar.

sparrendak (Ndl.: kyk kapstylhuis.

Sparrenhaus (D.; wigvormige dakhuis waarvan die raamwerk soos die
Suid-Afrikaanse kapstylhuis en Nederlandse sparrendak, hoofsaaklik
uit kapsparre of -style en hanebalke saamgestel is.

sparrenkop (Ndl.): kyk sparkop.

spreilaag: dun laag riete of matjiesgoed wat op die dwarslatte gelé
word voordat die dak met gras gedek word. Die spreilaag verhoed dat

die grashalms nie na die binnekant hang nie.

staande dakbeskot: waar die beskot (plankbedekking) van die dakvoet
na die nok loop.

stompneusgewel: kyk wolwe-ent.

styl: vertikale of diagonale konstruksie wat ondersteun of verbind.
Kyk ook kapstyl.

tectiform (Eng.: staandakvormige simbole of ontwerpe wat in die
Paleolitiese rotskuns aangetref word.

tent (Ndl.: tydelike herbenutbare struktuur wat uit ligte ma-
teriaal vervaardig is. Sonder nadere omskrywing is dit gewoonlik van
linne of seildoek.

tentbalk (Ndl.): nokpaal by 'n tent waarvan die raamwerk uit 'n
gaffelsuil- of 'm vurkondersteunde-nokpaalkonstruksie bestaan.

tentpalen (Ndl): gaffelsuil by 'n tent waarvan die raamwerk uit
'n gaffelsuilondersteunde-nokpaalkonstruksie bestaan.

uitgeboude vuurherd: kyk komyntjie (ook abba-vuurherd).
upper kingpost (Eng.: kyk bo-hoofstyl.

vlegwerkwand (Ndl.: muur wat uit 'n paal- of balkraamwerk bestaan
en waarvan die oop ruimtes meestal uit vertikale style en horisontale
latvlegwerk bestaan. Vlegwerk is dikwels met 'n klei- of grondmengsel
gepleister.

voetspaan: reghoekige plank met 'n handvatsel aan die onderkant wat
tydens die dekproses gebruik word om die dakvoet gelyk te klop.

vorm (van 'n gebouk grondplan en die uitwendige vorm van 'n gebou.

vorsdak: dak waar 'nm horisontale nok aanwesig is soos by saal-
wolf~ en skilddakke.

vorssuil: kyk daksuilondersteunde-nokpaalkonstruksie.

vrystaande gewel: gewel met 'n borswering - 'n verlenging van die
gewelmuur bo die dakbedekking.

vurkondersteunde-nokpaalkonstruksie: kapbene wat paarsgewys by die
nok kruis om 'n V te vorm waarin die nokpaal rus. Streng gesproke het
die benaming slegs betrekking op die drakappe wat in die sluitgewels
voorkom.

vuurherd: oop vuurmaakplek op die grond in 'n woning, buitekombuis
of kookskerm. Ook van toepassing op 'n abba-vuurherd en komyntjie.

wagenberg (Ndl.: waenhuis.
wandplaat (Ndl.: kyk muurplaat.

wattle and daub (Eng.): woning waarvan die dak deur vertikale pale
ondersteun word en waarvan die ruimtes tussen die pale met gepleister-
de vlegwerk gevul word.

werwel: draaibare houtjie aan 'n kosyn om 'n deur of luik te sluit.

wigvormige dakhuist dakhuis met 'n wigvormige deursnit wat uit 'n
gaal-, wolf-, of skilddak bestaan.

wigvormige hartbeeshuis: Suid-Afrikaanse dakhuis met 'n wigvormige
deursnit wat uit 'n saal-, wolf-, of skilddak bestaan.

windlat: lat in 'n saaldakvormige kapstylhuis wat aan die binnekant
diagonaal van die eerste kapstylvoet by die voorgewel oor die kapstyle
tot by die laaste kapstylkop by die agtergewel strek. Aan die ander sy
van die huis strek die tweede windlat van die kapstylvoet by die ag-
terste gewel diagonaal tot by die kapstylkop van die voorste gewel.
Windlatte verstewig die huis teen sterk wind wat teen die vertikale
sluitgewels waai.

wolfdak (ook wolwedak): saaldak met 'nm wolwe-ent. Kyk ook vorsdak.
wolwe-ent (ook wolweneus of stompneusgewel): klein driehoekige

dakskild bo 'n driehoekige oordekte gewel, waarvan die boonste ge-
deelte van die gewel ontbreek.

wolwegewel: kyk wolwe-ent.
wolweneus: kyk wolwe-ent.

zadeldak (Ndl.: kyk saaldak.

Note

1 H. Glassie, Pattern in the material folk culture of the easter
United States, p. 5. :

SAMEVATTING

Titel: Oorsprong en manifestasie van die Suid-Afrikaanse hart-
bees- of dakhuis: 'n kultuurhistoriese studie.

Outeur: Johannes Jacobus Raath.

Studieleiers: Prof. 0.J.0. Ferreira en prof. S.W. le Roux.

Departement: Geskiedenis en Kultuurgeskiedenis, Universiteit van
Pretoria.

Graad: M.A. (Kultuurgeskiedenis).

Hierdie verhandeling is 'n studie van hartbees- of dakhuise, wat van
1652 tot in die 20ste eeu in Suid-Afrika voorgekom het. Jan van Rie-
beeck en sy gesin het aanvanklik (1652) in 'n tydelike dakhuis in
Tafelbaai gewoon. Dakhuise is deur die vee- en Trekboere, asook die
Voortrekkers na die uithoeke van die land versprei.

Die gevolgtrekking waartoe deur die studie gekom word is, dat die
begrip hartbeeshuis dakhuise, ontwikkelde dakhuise en (lang)imuurhuise
vir tydelike bewoning insluit. Die dakraamwerk van die bootvormige
dakhuis het uit 'n vurkondersteunde-nokpaalkonstruksie bestaan. Drie
dakraamtipes het by die wigvormige dakhuis voorgekom, naamlik die
gaffelsuilondersteunde-nokpaalkonstruksie, vurkondersteunde-nokpaal-
konstruksie en die kapstylraamwerk.

Geen bewyse ter ondersteuning van die bestaande teorié oor die oor-
sprong van die term hartbeeshuis kon gevind word nie. Tydgenootlike
getuienis het tot die gevolgtrekking gelei dat die oorsprong van die
term hartbeeshuis met die vorm van die inheemse boksoort, die hartbees
verband hou.

Die Suid-Afrikaanse dakhuise toon direkte ooreenkomste met die mil-
lennia-oue Wes-Europese dakhuistradisie, waarvan die vorm en kon-
struksie ten spyte van geografiese verskille min of geensins verander
het nie. Die lande van oorsprong en die prototipes word aangewys,
waarna die Suid-Afrikaanse eweknie ten opsigte van die vorm, materiaal
en konstruksie - met in begrip van streekverskille - beskryf word. In
die slotbeskouing word die betekenis van die dakhuis as Westerse
woning, asook die bewaring daarvan kortliks in oénskou geneem.

Vryetaal sleutelterme
Dak - dakhuis - dakkap - dakkonstruksie - etimologie - hartbeeshuis -
hut - kapstylhuis - kultuurgeskiedenis - matjieshuis - pioniershuis -

prehistorie - stoflike kultuur - Suid-Afrika - tradisie - volksboukuns
- volksargitektuur - volkskultuur - Wes-Europa.

SUMMARY

Title: Origin and manifestation of the South African hart-
beeshuis or roof dwelling: a cultural historical
study.

Author: Johannes Jacobus Raath.

Supervisors: Prof. 0.J.0. Ferreira and Prof. S.W. le Roux.

Department: History and Cultural History, University of Pretoria.

Degree: M.A. (Cultural History).

The study focuses on the history of the South African hartbeeshuis
or roof dwelling dating from 1652 well into the 20th century. For the
first few months in Table Bay, Jan van Riebeeck and his family had to
reside in a temporary roof dwelling. Roof dwellings were distributed
through South Africa by the migrating stock-and cattle-farmers and
eventually by the Voortrekkers.

The conclusion of the study is that the concept hartbeeshuis refers
to roof dwellings, developed roof dwellings and the temporary long
walled house. The roof structure of the boat-shaped roof house con-
sisted of a primary tong-support. The framework of the wedge-shaped
roof dwelling takes one of three forms: it may consist of two forked
uprights carrying a ridge tree against which the sides lean; it may
consist of two paires of sloping poles which cross at the apex to
carry the ridge tree; or it may consist of a series of paired couples.

No evidence could be found to support any of the existing theories
regarding the origin of the term hartbeeshuis. Contemporary evidence
confirms that the term is associated with the shape of the indigenous
antelope, the hartbees.

The South African roof dwelling correlate with the oldest building
traditions in Western Europe. In South Africa, the basic shape and
construction of the roof have only experienced little changes on a
regional level. The various prototypes and the countries of origin are
highlighted. The South African counterparts are described according to
their shape, construction materials and technique. The study concludes
with the significance of the roof dwelling as a Western dwelling type
and the conservation thereof.

Natural language keywords

Cultural history - etymology - folk architecture - folk culture -
hartbeeshuis - hut - kapstylhuis - material culture - matjies-
huis - pioneer dwelling - prehistory - roof - roof construction -
roof hut - roof truss - South Africa - tradition - vernacular archi-
tecture - Western Europe.

